
1 Inngangur 
Handbók þessi er gefin út af Fasteignaskrá Íslands og er hún ætluð notendum 
álagningarkerfis fasteignagjalda sem er hluti af fasteignaskrá. 

Þessari handbók er ætlað að veita leiðbeiningar til sveitarfélaga um hvernig skal leggja á 
fasteignagjöld í upphafi árs. Farið er yfir ferilinn frá upphafi til enda og reynt að gefa ráð um 
hvernig best er að standa að hlutunum, auk þess sem virkni kerfisins er skýrð. Einnig er 
handbókinni ætlað að veita leiðbeiningar um breytingar á álagningu svo og álagningu á nýjar 
lóðir og ný mannvirki, en þessar álagningar eru framkvæmdar allt árið eftir þörfum. 

Skjámyndir eru notaðar til glöggvunar þar sem unnt er og gefin dæmi um hvernig 
framkvæma skuli aðgerðir. 

Mikilvægt er að lesa handbókina frá upphafi til enda því ný atriði eru kynnt eftir því sem þau 
koma fyrir í kerfinu.  

Ábendingum um villur og það sem skýra má betur í þessari handbók skal koma til 
þjónustuborðs Fasteignaskrár Íslands. 

2 Skýringar á hugtökum 
Eftirfarandi hugtök eru mikið notuð í þessari handbók: 

Hugtak Skýring 

Auðkenni Auðkenni er sjö stafa upplýsingalaust raðnúmer sem notað er til að einkenna 
hvern matshluta. Undir einni fasteign geta verið mörg auðkenni. Fjöldi 
auðkenna ræðst af fjölda einingarhaldsnúmera í skráningartöflu. Auðkenni 
aðalmatseiningar fasteignar er fastanúmer hennar. 

Afsláttarregla Sveitarfélög þurfa að setja sér reiknireglur um veitingu afsláttar af 
fasteignasköttum og gjöldum sem skráð eru í álagningarkerfið. Hægt er að 
skilgreina eins margar afsláttarreglur og þarf. Skrá þarf eina reglu fyrir hvert 
gjald sem veita á afslátt af. 

Álagning Álagning er niðurstaða einnar álagningarvinnslu, en þær geta verið fjölmargar 
á einu ári. Þetta getur verið upphafsálagning, breytingarálagning, 
mánaðarálagning eða leiðréttur afsláttur. Hver álagning fær hlaupandi 
raðnúmer innan ársins. Fyrsta álagning 2009 fær númerið 2009001. 

Álagningarstofn Álagningarstofn er reiknistofn gjalda. Hann getur annað hvort verið byggður á 
eiginleika eignar eða á mati hennar. Álagningarstofn fasteignaskatts er alltaf 
fasteignamat  mannvirkja og lands/lóðar. 

Árshlutfall Árshlutfall er hlutfallsleg álagning gjalda innan ársins miðað við þann dag sem 
eignin kemur fyrst í fasteignaskrá. Eldri eignir hafa alltaf stuðulinn 1 en nýjar 
eignir stuðul á bilinu 0-1. 

Áætlun Áætlun er sérstök tegund álagningar sem notuð er til að áætla fasteignagjöld 
og afslætti næsta árs byggt á nýju mati sem gefið er út í júní og tekur gildi 
áramótin þar á eftir. Sveitarfélög getae notað þetta til að vinna að tekjuáætlun 
sveitarfélags. 

Byggingarstig Segir til um ástand eignar frá byggingarsjónarmiði. Byggingarfulltrúar viðhalda 
byggingarstigi alfarið. 

Eigandi Eigandi fasteignar (lóðar eða mannvirkis) samkvæmt þinglýstri eignarheimild. 
Við skráningu er hver aðili merktur með raðnúmeri þannig að fyrsti skráði 
eigandi er 001, annar skráði eigandi 002 o.s.frv.. Að öllu jöfnu eru þeir einnig 
gjaldendur eignar. 

Eigendakóði Eigandakóði segir til um hver á lóð eða land sem mannvirki stendur á. 
Sveitarfélag er alltaf skráð með eigendakóða 3 og einstaklingur með kóða 1. 

Eignahlutfall Þinglýst eignarhlutfall eiganda í fasteign. 

Fastanúmer Fastanúmer er auðkennisnúmer fasteignar. Fastanúmer er sama og auðkenni 
aðalmatseiningar fasteignar. Númerið er sjö stafa upplýsingalaust raðnúmer 
sem tölvukerfi Fasteignaskrár Íslands úthlutar. Fastanúmer er auðkennisnúmer 
einstakrar fasteignar og getur aldrei orðið auðkenni fyrir aðra fasteign. Númerið 
er þinglýsingarandlag fasteignar. 

Fasteignamat Samanstendur af húsmati eignar og lóðarhlutamati eignar. 

Fasteignaskrá Fasteignaskrá er gagnagrunnur sem inniheldur allar fasteignir á landinu, 
fasteignamat og brunabótamat á þeim svo og þinglýsta eigendur. 
Álagningarkerfið er hluti af fasteignaskrá. 

Gjald Það gjald sem lagt er á hverja eign. Gjöld skiptast í í fasteignaskatt, lóðarleigu  
og þjónustugjöld. Gjald er stundum háð byggðum. Almenna reglan er að nota 
ekki byggðanúmer og gilda þá gjaldið fyrir allar byggðir. 

Gjaldandi Gjaldandi er sá sem greiðir fasteignagjöld eða annan kostnað af fasteign. 
Hann er að öllu jöfnu eigandi, en ef það er skráður umráðandi fyrir fasteign auk 
eiganda, eiga gjöldin að leggjast á hann. Ef ábúandi er skráður gengur sú 
skráning fyrir umráðanda og eiganda varðandi greiðslu gjalda. Gjaldendur geta 
verið einn eða fleiri af hverri eign. 

Gjaldauppsetning Í gjaldauppsetningu er sett af gjöldum sem lögð eru á eignir í sveitarfélaginu. 
Hvern notkun tekur með sér ákveðna gjaldauppsetningu og þar með gjöld. Hér 
m.a. tekið tillit til byggða. 

Gjalddagaregla Gjalddagaregla er sú regla sem sett er innan sveitarfélags um hve margir 
gjalddagar eru hjá því. Reglur um gjalddaga breytast árlega. Hér er tekið fram 
hvert eingreiðsluviðmið er, því fasteignagjöld eru yfirleitt greidd með 
afborgunum eftir því hve margir gjalddagarnir eru. 

Húsmat Húsmat er fasteignamat mannvirkjahluta eignar. 

Landnúmer Er auðkenni jarða, lóða og landskika í fasteignaskrá. Númerið er sex stafa 
upplýsingalaust raðnúmer sem tölvukerfi Fasteignaskrár Íslands úthlutar og 
felur ekki í sér aðrar upplýsingar. Landnúmer er auðkenni einstakra jarða og 

lóða og getur aldrei orðið auðkenni fyrir aðra jörð eða lóð. Landnúmer er 
þinglýsingarandlag jarða og óbyggðra lóða. 

Lóðarhlutamat Lóðarhlutamat er fasteignamat lóðarhluta eignar. 

Matseining Matseining er hluti mannvirkis sem metið er sem ein heild. Inni í því er t.d. í 
fjölbýli - íbúð ásamt tilheyrandi geymslu og hlutdeild í sameign. Í einbýli er 
einbýlishús ein matseining. 

Matsstig Matsstig segir til um ástand eignar og þar með hæfi hennar til að fá á sig gjöld. 
Að öllu jöfnu koma full gjöld á eign á matsstigi 4, en fullt mat á eignina á 
matsstigi 7. 

Niðurrif Niðurrif er framkvæmt þegar byggingarfulltrúi hefur gefið út niðurrifsvottorð. Þá 
er húsmat sett í 0 kr. og endurreiknað. Einnig eru öll gjöld nema lóðarleiga og 
fasteignamat felld niður. 

Notkun eignar Notkun eignar er þriggja stafa tala sem gefur upplýsingar um í hvaða tilgangi 
eignin er notuð. Númerið vísar til flokkunarkerfis eigna í fasteignaskrá. Eignir 
eru flokkaðar af byggingarfulltrúum og er númerið notað til að finna hvaða 
gjaldauppsetningu eign fær. 

Nýtingarhlutfall Nýtingarhlutfall segir til um hvaða hlutfall gjalds eign á að fá. Alla jafna er þetta 
hlutfall 1, en ef t.d. eign er með tvær sorptunnur er það 2. 

Skatthlutfall Skatthlutfall er það hlutfall gjalda sem einn einstakur gjaldandi á að bera. Ef 
aðeins er einn gjaldandi er þetta hlutfall 100%. 

Úrskurður Úrskurðir eru niðurstaða kæru á röngu fasteignamati. Úrskurði má sækja í 
fasteignaskrá og lesa beint inn í kerfið við breytingarálagningar. 

3 Lagalegur rammi álagningar 
Til að skýra til hvers kerfið er notað, er rétt að fara yfir lagalegar forsendur álagningarinnar 
fasteignagjalda. 

Lögin sem um tekjustofna sveitarfélaga innihalda eftirfarandi: 

¶ Tekjustofnar eru: fasteignaskattur, framlög úr Jöfnunarsjóði sveitarfélaga og 
útsvör. 

¶ Auk þess hafa sveitarfélög tekjur af lóðarleigu, holræsagjaldi, vatnsgjaldi, 
sorpgjaldi ásamt ýmsum öðrum gjöldum. Allt eftir því sem lög og reglugerðir 
mæla fyrir um. 

¶ Leggja skal árlega fasteignaskatt á allar fasteignir sem metnar eru í 
fasteignamati 31. desember á næstliðnu ári skv. fasteignaskrá. 

¶ Leggja skal á nýjar eignir næsta mánuð eftir skráningu og mat í fasteignaskrá. 
Nýjar eignir eru túlkaðar sem nýjar lóðir og mannvirki er þær fá fyrst mat hjá 
fasteignaskrá. 

¶ Stofn til álagningar fasteignaskatts skal vera fasteignamat þeirra. 

¶ Sveitarstjórn annast álagningu fasteignaskatts og skal hún fara fram í 
fasteignaskrá. 
 

Þessu til viðbótar er öllum fasteignum skipt í nokkra skattflokka fasteignaskatts: 

¶ A-flokkur allt að 0,5% af fasteignamati 

Íbúðir og íbúðarhús ásamt lóðarréttindum, erfðafestulönd í dreifbýli og jarðeignir, 
útihús og mannvirki á bújörðum sem tengd eru landbúnaði, öll hlunnindi og 
sumarbústaðir ásamt lóðarréttindum. 

¶ B-flokkur 1,32% af fasteignamati ásamt lóðarréttindum 

Sjúkrastofnanir samkvæmt lögum um heilbrigðisþjónustu, skólar, heimavistir, 
leikskólar, íþróttahús og bókasöfn.  

¶ C-flokkur allt að 1,32% af fasteignamati ásamt lóðarréttindum 

Allar aðrar fasteignir, s.s. iðnaðar-, skrifstofu- og verslunarhúsnæði, 
fiskeldismannvirki, veiðihús og mannvirki sem nýtt eru fyrir ferðaþjónustu. 

¶ O-flokkur er undanþeginn fasteignaskatti 

Kirkjur og bænahús íslensku þjóðkirkjunnar og annarra trúfélaga, safnahús að því 
leyti sem  þau eru ekki rekin í ágóðaskyni og hús erlendra ríkja. 

Ákvörðun sveitarstjórna um álagningu er byggð á ofangreindum skattflokkum. Einnig er 
ákvörðun um framlag úr Jöfnunarsjóði byggð á þessum skattflokkum, svo mikilvægt er að 
þetta sé rétt skráð fyrir allar matseiningar. 

Sveitarstjórnum er heimilt að lækka eða fella niður fasteignaskatt og /eða önnur 
þjónustugjöld sem tekjulitlum elli- og örorkulífeyrisþegum er gert að greiða. Sveitarstjórn er 
skylt að setja reglur um beitingu þessa ákvæðis, t.d. um tekjumörk, tekjuflokka og hvort 
lækkun er í formi fastrar krónutölu eða hlutfalls af fasteignaskatti. 

4 Álagning - skilgreiningar og ferli 
Megnið af þeirri vinnu sem vinna þarf fyrir upphafsálagningu undir valmyndunum 
ĂĆlagningarforsendurñ og ĂĆlagningñ ² kerfinu. Til aĦstoĦar eru s²Ħan ĂFyrirspurnirñ og 
ĂSkĨrslurñ til aĦ greina villur og niðurstöður. Þetta er nokkuð flókið ferli sem rétt er að fara vel 
yfir áður en valmyndir kerfisins eru útskýrðar. 

 

 

4.1 Einingar álagningar 
Í álagningarkerfinu eru lögð gjöld á hverja matseiningu. Sérstaklega er því lagt á bílskúr ef 
hann er skráður með eigið auðkenni í fasteignaskrá. Gjöldunum sem reiknast við 
álagninguna er síðan safnað saman fyrir hvert fastanúmer og er innheimta gjalda gerð fyrir 
hvert fastanúmer. Álagningin er því unnin fyrir hverja matseiningu, eða auðkenni, en gjöldum 
er síðan safnað saman til innheimtu fyrir hvert fastanúmer sem getur innihaldið mörg 
auðkenni, eða matseiningar.  

 

 

Afslættir elli- og örorkulífeyrisþega eru síðan reiknaðir fyrir hvern gjaldanda og á það 
fastanúmer sem afsláttarþegi hefur skráð lögheimili í. 

4.2 Uppbygging álagningar gjalda 
Álagning matseiningar er sett saman úr nokkrum gjöldum. Þessi gjöld eru valin fyrir 
matseininguna eftir tveimur meginforsendum: 

¶ Notkunarflokkun einingar 

¶ Byggð (þ.e.  hvaða byggð sveitarfélags eining tilheyrir)  

 

Notað við vinnslu álagningar

Byggð er þó oft sleppt, ef sama gjald er lagt á allar byggðir sveitarfélags sem hafa sömu 
notkun. 

Fjöldi notkunarflokka sem matseining getur tilheyrt er mikill. Hjá flestum sveitarfélögum eru 
þetta 200-300 flokkar. Flestir þessara flokka eru skilgreindir af Fasteignaskrá Íslands en 
nánast öll sveitarfélög hafa bætt við eigin notkunarflokkum.  

Margir notkunarflokkar taka með sér sömu samsetningu gjalda. Því er til hægðarauka notast 
við gjaldauppsetningar, sem eru samsetningar gjalda. Kerfið er því byggt á töflu sem tengir 
saman notkun og gjaldauppsetningu. Þessi tenging er í raun grunntenging matseiningar við 
álagningarkerfið. 

Gjaldauppsetning samanstendur sem fyrr segir af nokkrum gjöldum.  Unnt er að skilyrða, 
innan gjaldauppsetningar, hvaða gjald hver byggð á að fá ef þörf er á að nota slíkt. Því getur 
ein gjaldauppsetning innihaldið nokkrar mismunandi samsetningar, eina fyrir hverja byggð. 

Gjöldin sjálf geta einnig haft sín skilyrði. Gjald getur tilheyrt ákveðnum eigendakóða 
matseiningar. Gjald getur einnig verið tengt matsstigi, t.d. er unnt að láta eign fá gjald ef hún 
er komin með matsstig 4, fokhelt,  eða hærra. Einnig er unnt að láta gjald einungis gilda í 
ákveðinni byggð. 

4.3 Ferill upphafsálagningar 
Álagningarferli upphafsálagningar er eftirfarandi: 

1. Fyrst eru gjaldendur og matseiningar sem leggja skal á, sóttar úr Landskrá fasteigna. 
Þegar um upphafsálagningu er að ræða eru þetta allar eignir í sveitarfélaginu. Þetta 
gerir þjónustuborð Fasteignaskrár í dag fyrir sveitarfélög. 

2. Næst er álagning stofnuð og afritað frá fyrra ári þær skrár sem þarf vegna álagningar 
ársins. Hluti af vinnslunni er að lesa yfir frá fyrra ári, hvernig lagt var á eignir þá. 
Kerfið geymir þessar upplýsingar fyrir hverja matseiningu. Á þennan hátt er haldið 
utan um undantekningar frá gjöldum í kerfinu. Ef matseining á t.d. ekki að bera 
vatnsgjald, er því gjaldi sleppt á eigninni þó að aðrar sams konar eignir beri gjaldið. 
Einnig eru hér afritaðar upplýsingar um gjaldendur, svo sem ósk um eingreiðslu, 
afþökkun á prentuðum seðlum, afsláttarmerkingar ef það á við o.s.frv. Loks eru í 
þessu skrefi uppfærðir gjaldendur á nýjum eignum. Fyrir íbúðarhúsnæði er valið að 
fyrsti eigandi verði 100% gjaldandi, en þetta má þó stilla  (sjá kaflann um 
Stofnupplýsingar-Sveitarfélag). Fyrir aðrar eignir verða allir eigendur gjaldendur í 
samræmi við eignarhluta sinn. Í þessu skrefi verður til upphafsálagning, t.d. á árinu 
2009 verður til álagning 2009001. Þá er unnt fara að vinna í álagningunni. 

3. Álagningarforsendur eru byggðar á samþykkt sveitarstjórnar um álagningu ársins. 
Þessi samþykkt þarf að innihalda að minnsta kosti: 

¶ Álagningarforsendur hvers gjalds 

¶ Gjalddaga ársins 

¶ Afsláttarreglur elli- og örorkulífeyrisþega 
 

Matseining 

Notkunarflokkur 

Gjaldauppsetning 

Gjald 

Byggð 

Byggð Eigendakóði 

Matsstig 

Með þetta í höndunum eru álagningarforsendur ársins stilltar af. 
 

4. Næst þarf að uppfæra matseiningargjöld. Þessi aðgerð setur gjöld á allar nýjar 
matseiningar samkvæmt þeirri gjaldauppsetningu sem notkun eignarinnar tekur með 
sér. 

5. Ef gera þarf kerfisbundnar breytingar á fjölda eigna er það gert næst. Kerfið býr yfir 
tólum til að breyta gjaldauppsetningum og tengslum notkunar og gjaldauppsetningar. 

6. Næst er gerð athugun á því hvort lögum um álagningu fasteignaskatts er framfylgt. 
Athugað er hvort ekki sé lagður fasteignaskattur á allar eignir, eða skráð lögleg 
undantekning frá honum á eignir. 

7. Næst er álagning reiknuð á eignirnar. Þá er hægt að skoða niðurstöður 
álagningarinnar með fyrirspurnartólum kerfisins. 

8. Gerðar eru leiðréttingar á einstökum eignum eftir þörfum og útreikningur 
endurkeyrður. Greiningartól kerfisins eru notuð til að greina álagninguna og frávik frá 
henni. Nota má sumar breytingarvinnslur í kerfinu til að létta sér vinnuna. Rétt er að 
kynna sér það vel. 

9. Ef álagning er orðin ásættanleg, er stofnuð innheimtuskrá gjalda.  Hér er 
álagningunni safnað saman á fastanúmer og skipt niður á gjaldendur 
fastanúmeranna eins og það er skráð í kerfinu. Þá er unnt að nota fleiri greiningartól 
til að skoða niðurstöður álagningar og innheimtu. 

10. Gerðar eru leiðréttingar á innheimtu og endurreiknað þar til álagning er orðin 
ásættanleg. 

11. Afsláttur til elli- og örorkulífeyrisþega er reiknaður næst, ef hann er veittur sjálfvirkt. 
Sótt eru gögn til RSK um hverjir eigi rétt á afslætti og hverjar tekjur þeirra eru. Einnig 
eru gerðar athuganir á lögheimili o.fl. til að finna af hvaða eign eigi að veita afslátt.  
Fara þarf yfir niðurstöður þessarar vinnslu áður en afsláttarreikningur er keyrður í 
lokin. 

12. Lokaskref vinnslunnar er að útbúa innheimtuskrá fyrir innheimtukerfi sveitarfélags. 
Við þessa aðgerð eru gerðar lokaathuganir á innheimtu og síðan stofnuð XML skrá 
með innheimtugögnum. Þessi skrá er síðar lesin inn í innheimtukerfi viðkomandi 
sveitarfélags í gegnum vefþjónustur. Með þessu skrefi hefur álagningunni verið lokað 
og eftir það er ekki unnt gera neinar breytingar nema í gegnum breytingarálagningu. 

13. Loks geta notendur tekið út greiningarskýrsur um álagninguna til greininga og 
afstemminga. 

 

Ferli mánaðarálagninga, sem eru álagningar á nýjar eignir sem koma til álagningar innan 
ársins, er svipað.  

Rétt er að hafa ofangreint ferli í huga þegar valmyndir eru útskýrðar. Gott er að skoða þetta 
aftur til skýringar ef spurningar vakna um notkun ákveðinnar valmyndar. 

5 Notendur 
Þrjár almennar gerðir aðgangs eða notenda, eru í kerfinu: 

¶ Kerfisstjóri 

¶ Dagleg vinnsla 

¶ Skoðunaraðgangur 
 

Þessu til viðbótar eru til notendur sem hafa sérstakan takmarkaðan aðgang vegna vinnu við 
ákveðin verkefni. Dæmi um þetta er Jöfnunarsjóður og veitufyrirtæki í eigu sveitarfélaga. 

Hvert sveitarfélag hefur að minnsta kosti einn kerfisstjóra með aðgang að allri virkni kerfisins. 
Hann ákveður hvaða aðgangur er veittur að kerfinu og til hverra. Aðgangur er veittur frá 
þjónustuborði Fasteignaskrár. Til að það sé gert þarf þjónustuborðið að fá útfyllt 
umsóknaeyðublað frá kerfisstjóra sveitarfélags og einnig ef breyta á aðgangi.  Eyðublaðið 
má finna undir eftirfarandi vefslóð: 

http://www.fasteignaskra.is/Skraningaradilar/Alagningaradilar  

Notendur meĦ aĦganginn ĂDagleg vinnslañ hafa leyfi til að gera breytingar og lagfæra 
mánaðarálagningu, en ekki setja forsendur upphafsálagningar né keyra vinnslur eða opna 
og loka álagningu. Með skoðunaraðgangi er einungis heimilt að skoða og greina gögn. 

http://www.fasteignaskra.is/Skraningaradilar/Alagningaradilar

6 Almennt um kerfið 
Álagningarkerfið er hannað sem vefkerfi.  Best er að tengjast kerfinu með Internet Explorer 7 
eða nýrri útgáfu. 

Hvert sveitarfélag hefur sína vefslóð til að fá aðgang að kerfinu. Vefslóð Álftaness er t.d. 

alftanes.fasteignaskra.is 

Vefsamskipti kerfisins eru https samskipti og því eins örugg og samskipti við heimabanka. 
Hvert sveitarfélag hefur einungis aðgang að eigin gögnum í kerfinu, en kerfið er tengt beint 
við bæði fasteignaskrá og RSK og sækir þangað gögn. 

Þegar slóð kerfisins er slegin inn birtist valmynd til að tengjast kerfinu: 

 

Hér skal slá inn notendanafn og aðgangsorð. Það fæst hjá þjónustuborði Fasteignaskrár í 
samvinnu við sveitarfélagið. Á þessari síðu eru einnig almennar fréttir til notenda 
álagningarkerfisins. 

Eftir að aðgangur er fenginn birtist eftirfarandi mynd. 

 

Valmyndin hefur mismunandi valmöguleika eftir því hvaða aðgang notandi hefur, en hér er 
sýnt útlit kerfisstjóra kerfisins. 

Til vinstri á myndinni sést valmyndatré. Í því er allar aðgerðir kerfisins að finna. Á miðju 
skjásins sést aðalvinnusvæði kerfisins þar eru í upphafi birtar fréttir frá Fasteignaskrá og 
fréttir frá sveitarfélaginu. Þar fyrir ofan sést hvaða notandi er tengdur svo og hvort eða hvaða 
álagning er opin. 

Efst til vinstri sjást tengiupplýsingar þjónustuborðs álagningarkerfisins. 

Til hægri er leitargluggi. Leitin virkar eins og leit í leitarvél að því leyti þar er unnt að leita eftir 
nánast hverju sem er í gögnum kerfisins. Þetta er oft fljótlegasta leiðin til að finna 
upplýsingar. Ef t.d. er leitað að orðinu forseti fæst eftirfarandi: 

 

Síðan má velja niðurstöðu og fá nánari upplýsingar. Kerfið opnast þá á viðkomandi stað. 

Einnig sést til hægri, við hliðina á leitinni, möguleiki á að velja ártal. Þetta er notað til að velja 
það ár sem unnið er með. Einungis er unnt að vinna með eitt ár í einu en mögulegt er að 
hoppa á milli ára ef vinna þarf með eldri gögn. 

Í kerfinu eru skýringartextar til að leiðbeina notendum. Ef valið er t.d. ĂStofnupplýsingarñ 
vinstra megin sést eftirfarandi: 

 

Velja má hvert atriði í hjálpinni til að fá nánari upplýsingar. 

Öll prentun úr kerfinu fer fram þannig að prentað er í pdf skrár sem notandi getur síðan 
meðhöndlað að vild. Hægt er prenta beint eða fá skýrslur sendar í tölvupósti.  

 

Athugið að efst í valmyndinni er leiðarslá sem sýnir hvar í kerfinu notandi er staddur. 

Valmyndin er því síbreytileg. Smella má á hvern lið í leiðarslánni til að komast beint á þann 
stað í kerfinu. 

7 Upphafsálagning ársins 
Í eftirfarandi köflum er virkni álagningarkerfisins útskýrð eins og unnið er með það í 
upphafsálagningu, auk þess sem farið er yfir almenna hluta kerfisins. Farið er yfir kerfið 
valmynd fyrir valmynd og nýir hlutir og virkni í kerfinu útskýrð eftir því sem þau birtast 
notendum. Sérstaklega farið yfir breytingar og álagningar á nýjar eignir í köflum hér aftar. 

Aðgerðum kerfisins er skipt í nokkra flokka sem endurspeglast í valtrénu vinstra megin á 
skjánum: 

¶ Fréttir 

¶ Stofnupplýsingar 

¶ Álagningarforsendur 

¶ Álagning 

¶ Breytingar 

¶ Fyrirspurnir 

¶ Skýrslur 

¶ Teningur/Afgreiðsla 

¶ Óafgreidd mál 

 

Hver flokkur verður nú skoðaður nánar. 

7.1 Fréttir 
Kerfið inniheldur fréttakerfi sem notað er til að miðla nauðsynlegum upplýsingum til notenda. 
Fréttir eru skráðar annað hvort af Fasteignaskrá eða af viðkomandi sveitarfélagi. Þegar 
notandi skráir sig inn í kerfið eru fréttirnar það fyrsta sem við honum blasir. 

 

Ef valinn er flipinn ĂFréttirñ opnast tveir valmöguleikar, að skrá nýja frétt eða breyta/eyða frétt. 
Þessir valmöguleikar eru svokölluð ferli í kerfinu. Ferli er aðgerð sem framkvæmd er í 
nokkrum skrefum og er notandi leiddur áfram skref fyrir skref. 

 Upphafsálagning ársins 

7.1.1 Skrá nýja frétt 

 

Ef valið er að skrá nýja frétt opnast sex skrefa ferli. Þetta sést á punktunum efst til hægri, 
sem hér eru merktir 1..7. Á myndinni er notandi staddur í skrefi eitt af sjö. Valin er pílan til 
hægri sem þýðir að halda áfram. 

 

Þá birtist næsta skref, að velja fyrirsögn á fréttina. Slegin er inn fyrirsögn. Síðan er valið að 
halda áfram. 

 Álagningarkerfi fasteignagjalda 

 

Nú skal slá inn meginmál fréttarinnar. Ef breyta á textasniði er hægt að nota html skipanir til 
þess. Annars er nægilegt að slá textann beint inn og velja að halda áfram. 

 

Næst eru stillingar settar fyrir fréttina og bætt inn mynd ef þarf. Þarna eru ýmis hjálpartól til 
að stilla birtingu og útlit. Þjónustuborð Fasteignaskrár getur veitt nánari upplýsingar um 
þetta. 

 

 




















































































































































































































































































































